
STIJORAT BANKLARINING 

KREDIT PORTFELINI AMALIY 
HOLATI VA EKONOMETRIK 

TAHLILLARI: ATB 
“ALOQABANK” MISOLIDA

Norov Akmal Ruzimamatovich
I.f.d., Toshkent davlat iqtisodiyot universiteti 
“Bank ishi” kafedrasi professori

Norova Nozima Nabiyevna
TIFT universiteti katta o‘qituvchisi

Annotatsiya: Mazkur maqolada ATB “Aloqabank” kredit portfelini amaliy holatini 2015-yildan 2022-yilgacha bo‘lgan 
davrdagi choraklik statistik ma’lumotlariga asoslangan ekonometrik tahlil qilib o‘rganildi. Bunda, Aloqabankning kredit 
portfeliga ta’sir etuvchi ichki omillar tahlil qilindi. Tahlil uchun har bir chorakda ajratilgan kreditlar miqdori, muammoli 
kreditlar hajmi, jalb qilingan depozitlar miqdori, bank kapitali, kreditlar va depozitlar bo‘yicha o‘rtacha foiz stavkalari olindi. 
Milliy valyutada berilgan barcha statistik ma’lumotlar jami aktivlarga nisbati sifatida ifodalanib ularni takomillashtirish 
yuzasidan amaliy takliflar keltirilgan.

Kalit so‘zlar: Tijorat bank, kredit portfeli, muammoli kredit, bank kapitali, diversifikatsiya, bank aktivlari, foiz stavkasi.
Abstract: In this article, the practical situation with the loan portfolio of Aloqabank is studied using the method of econo-
metric analysis based on quarterly statistical data from 2015 to 2022. At the same time, internal factors influencing the 
loan portfolio of Aloqabank were analyzed. For the analysis, we took the volume of allocated loans, the volume of problem 
loans, the volume of attracted deposits, bank capital, average interest rates on loans and deposits in each quarter. All 
statistical data, presented in national currency, are expressed in relation to total assets and practical proposals for their 
improvement are presented.

Key words: Commercial bank, loan portfolio, problem loan, bank capital, diversification, bank assets, interest rate.
Аннотация: В данной статье практическая ситуация с кредитным портфелем АКБ “Алокабанк” изучена методом 
эконометрического анализа на основе квартальных статистических данных с 2015 по 2022 годы. При этом были 
проанализированы внутренние факторы, влияющие на кредитный портфель Алокабанка. Для анализа были 
взяты объем выделенных кредитов, объем проблемных кредитов, объем привлеченных депозитов, капитал 
банка, средние процентные ставки по кредитам и депозитам в каждом квартале. Все статистические данные, при-
веденные в национальной валюте, выражены в соотношении к совокупным активам и представлены практические 
предложения по их совершенствованию.

Ключевые слова: Коммерческий банк, кредитный портфель, проблемный кредит, банковский капитал, диверсифи-
кация, банковские активы, процентная ставка.

K I R I S H
Ijtimoiy jamiyatda tovar-pul munosabatlarining paydo bo‘lishi kreditlash amaliyoti shakllanishi va rivojla-

nishiga zamin yaratdi. Tovar-pul munosabatlari amal qilgan har qanday ijtimoiy-iqtisodiy jamiyatda kreditlash 
amaliyoti vujudga keladi hamda bu jarayonlarni muttasil rivojlantirib borishni taqozo qiladi. Taraqqiy etgan mam-
lakatlar tajribasida xo‘jalik yurituvchi subyektlar faoliyatini moliyalashtirishning asosiy yo‘nalishi tijorat banklari 
tomonidan kreditlash hisoblanadi [1].

Jahonning rivojlangan va rivojlanayotgan davlatlarida tijorat banklari kreditlash amaliyotini takomillashtirish 
borasida bank kreditlari sifatini oshirish, kredit risklarini kamaytirish, mijozlarning kredit qobiliyatini obyektiv 
baholash usul va mexanizmlarini mukammallashtirish, kreditlash amaliyotini bank uchun eng maqbul bo‘lgan 
daromadlilik strategiyasiga aylantirish, banklarning moliyaviy barqarorligi va kreditlash salohiyatini oshirish 
bo‘yicha ilg‘or innovatsion bank xizmatlari va mahsulotlarini joriy etish singari tadqiqot yo‘nalishlariga alohida 
e’tibor berilmoqda.

O‘zbekistonda tijorat banklari tomonidan kreditlash amaliyotini takomillashtirish masalalari muhim ahamiyat 
kasb etmoqda. O‘zbekiston Respublikasi Prezidentining 2022-yil 28-yanvardagi PF-60-son “2022‒2026-yillarga 
mo‘ljallangan Yangi O‘zbekistonning taraqqiyot strategiyasi to‘g‘risida”gi va 2020-yil 12-maydagi PF-5992-son 
“2020‒2025-uillarga mo‘ljallangan O‘zbekiston Respublikasining bank tizimini isloh qilish strategiyasi to‘g‘risi-
da”gi farmonlari, 2023-yil 18-avgustdagi PQ-283-son “Davlat ishtirokidagi korxonalar va tijorat banklarini isloh 
qilish mexanizmini takomillashtirish bo‘yicha qo‘shimcha chora-tadbirlari to‘g‘risida”gi, 2018-yil 23-martdagi 
PQ-3620-son “Bank xizmatlari ommabopligini oshirish bo‘yicha qo‘shimcha chora-tadbirlar to‘g‘risida”gi, 2018-
yil 23-martdagi PQ-3620-son “Bank xizmatlari ommabopligini oshirish bo‘yicha qo‘shimcha chora-tadbirlar 
to‘g‘risida”gi qarorlari [3] hamda mazkur sohaga tegishli boshqa me’yoriy-huquqiy hujjatlarda belgilangan vazi-
falarni amalga oshirishga ushbu dissertatsiya ishi ma’lum darajada xizmat qiladi.

A D A B I Y O T L A R  S H A R H I
Kreditlash amaliyotiga iqtisodchi olimlar tomonidan bir qancha sharh va izoh berilgan. Masalan Professor 

O.I.Lavrushin ilmiy tadqiqotlarida, kredit muassasalarining kreditlash jarayonidagi o‘zaro munosabatlari kredit 
tizimini amaliyotini tashkil etadi, deb ta’rif bergan [4].

Professor O.K.Iminov, Jahon banki va boshqa xorijdagi moliya tashkilotlarning respublikada kredit tizimini 
takomillashtirish bo‘yicha tavsiyalarini atroflicha tahlil qilish asosida, O‘zbekistonda jahon standartlariga mos 
keluvchi kredit mexanizmini yaratishning ilmiy-uslubiy jihatlarini asoslab bergan [5].

Kreditlash amaliyotiga iqtisodchi olim professor Sh.Z.Abdullayeva “kredit tizimi har xil kredit moliya institut-
larining yig‘indisidan iborat” deb ta’kidlab o‘tgan [6].

Professor B.Berdiyarov ilmiy tadqiqotlarida O‘zbekiston Respublikasi tijorat banklarida kreditlash jarayon-
larida bankning likvidliligi va to‘lov qobiliyatini ta’minlash masalalariga alohida to‘xtalib o‘tgan [7].

Fikrimizcha, yuqoridagi holatlarda, ham kreditlash amaliyotiga to‘laroq, har tomonlama ta’rif berishga 
harakat qilingan deb hisoblaymiz. Biz eng avvalo kreditlash amaliyoti so‘zining mazmuniga e’tibor qaratishimiz 
lozim. Ilmiy adabiyotlar tahlil qilinganda, kreditlash amaliyoti xususida, bir-biriga bog‘liq ravishda o‘zaro muno-
sabatlar, ya’ni bir- biriga ta’sir etuvchi, bir-birini to‘ldiruvchi ikki yoki undan ortiq elementlarning yaxlit yig‘indisi 
tushunilishi keltirib o‘tilgan. Kreditlash amaliyoti o‘z navbatida muhim xususiyatlarga ega, ya’ni u obyektiv, yaxlit 
hamda yagonadir [8]. Kreditlash tarkibiy tuzilishiga hamda funksiyaga ega bo‘ladi.

T A D Q I Q O T  M E T O D O L O G I YA S I
Mazkur maqolada ATB “Aloqabank” kreditlash amaliyotining joriy holati tahlil qilinib, bank kredit portfelining 

barqarorligiga ta’sir etuvchi omillar aniqlangan. Tahlil jarayonida ilmiy abstraksiyalash, ekspert baholash, induk-
siya va deduksiya, taqqoslash, tizimli tahlil usullaridan foydalanilgan.

T A H L I L  V A  N A T I J A L A R  M U H O K A M A S I
Bank tizimi mamlakatda iqtisodiyotdan keyin ikkinchi muhim bo‘g‘in hisoblanadi. Shu munosabat bilan bank 

kreditlarining tadbirkorlik subyektlari rivojlantirilishiga ta’siri ham muhim ahamiyatga ega, bank tizimi “tabiiy sar-
moyadorlar”dan biri bo‘lganligi sababli uning asosiy vazifasi bozor munosabatlari ishtirokchilari o‘rtasida bo‘sh 
kapitalni qayta taqsimlashdan iborat.

Shu o‘rinda, mamlakatimizdagi barqaror tijorat banklaridan biri Aloqabankning faoliyati tahlil qilindi. Ushbu 
bank “Ahror-Reyting” milliy reyting agentligi ma’lumotlariga ko‘ra, Aloqabank birinchi yirik guruh banklar tarkibiga 
kiradi. Mazkur bank milliy iqtisodiyotning davlat ahamiyatiga ega tarmoqlarini moliyalashtirishda muhim o‘rin 
tutadi.

SBiz Aloqabank faoliyatini 2015-yildan 2022-yilgacha bo‘lgan davrdagi choraklik statistik ma’lumotlariga 

asoslangan ekonometrik tahlil qilib o‘rganildi. Bunda, Aloqabankning kredit ajratmalariga ta’sir etuvchi ichki 
omillar tahlil qilindi. Tahlil uchun har bir chorakda ajratilgan kreditlar miqdori, muammoli kreditlar hajmi, jalb 
qilingan depozitlar miqdori, bank kapitali, kreditlar hamda depozitlar bo‘yicha o‘rtacha foiz stavkalari olindi.

Ma’lumotlarga ko‘ra, kreditning aktivlardagi ulushi tahlil davrida o‘rtacha 72 foizni tashkil etgan bo‘lsa, 
mini mum va maksimum miqdori mos ravishda 50 foiz va 83 foiz atrofida bo‘lgan. Muammoli kreditlarning umumiy 
aktivlardagi ulushi o‘rtacha 0,4 foizni tashkil etgan bo‘lsa, minimum va maksimum miqdori mos ravishda 0 va 1,5 
foizni tashkil etgan. Depozitlarning umumiy passiv(aktiv)dagi ulushiga ko‘ra tahlil davridagi o‘rtachasi 58 foizni 
tashkil etgan bo‘lsa, tahlil davridagi ulush 42 foiz va 72 foiz atrofida tebrangan. Kapitalning aktivlar ulushidagi 
o‘rtacha hajmi 16 foizni tashkil etgani holda u 9,4 foiz va 23 foiz atrofida tebrangan. Kreditlarning o‘rtacha foiz 
stavkasi tahlil davrida sezilarli darajada tebranmagan va o‘rtacha 14,6 foizni tashkil etgan. Depozitlar bo‘yicha 
foiz stavka esa yuqori darajadagi tebranishga ega bo‘lgani holda o‘rtachasi 3 foiz atrofida bo‘lgan (1-jadval).

1-jadval: Tasviriy statistika [10]

O‘zgaruvchilar Kuzatuvlar soni O‘rtacha Std.chet. Min Maks

kt 25 0.711916 0.075641 0.499308 0.812447

pt 25 0.002612 0.002884 0.000000 0.013428

dt 25 0.571612 0.076224 0.433884 0.714592

xt 25 0.160294 0.027227 0.095319 0.220653

kpt 25 0.145599 0.008690 0.130900 0.158253

dpt 25 0.032081 0.020542 0.006900 0.089837

Manba: ATB “Aloqabank” ma’lumotlari asosida muallif tomonidan shakllantirildi.

Kredit va depozit foiz stavkalari o‘rtasida yuqori darajadagi ijobiy korrelyatsiya mavjud. Shuningdek, bank 
kapitali va kreditlar o‘rtasida ham yuqori darajadagi ijobiy korrelyatsiya mavjudligini jadval ma’lumotlaridan 
kuzatish mumkin. Ajratilgan kreditlar bilan jalb etilgan depozitlar o‘rtasida teskari korrelyatsiya mavjud bo‘lgani 
holda depozit foiz stavkasi bilan ijobiy kuchli korrelyatsiya mavjud. Bundan tashqari, ajratilgan kreditlar va 
o‘rtacha kredit foiz stavkasi o‘rtasidagi korrelyatsiya ijobiy bo‘lsa-da, kuchsiz ekanligini kuzatish mumkin. Jalb 
etilgan depozitlar bilan o‘rtacha depozitlar bo‘yicha foiz stavka o‘rtasidagi korrelyatsiya ijobiy hamda nisbatan 
ancha kuchliligini kuzatish mumkin (2-jadval).

2-jadval: Korrelyatsiya matritsasi [10]

kt pt dt xt kpt dpt

kt 1.00

pt 0.20 1.00

dt -0.28 -0.45 1.00

xt 0.59 0.09 -0.28 1.00

kpt 0.23 -0.05 0.12 0.61 1.00

dpt 0.45 -0.17 0.57 0.32 0.54 1.00

Manba: ATB “Aloqabank” ma’lumotlari asosida muallif tomonidan shakllantirildi.

Barcha o‘zgaruvchilar birinchi darajali farqda statsionar bo‘lib, nol darajali farq esa barcha o‘zgaruvchilar 
nostatsionar ko‘rinishga ega. Ammo kuzatuvlar soni kamligi sababli, har ikkala holat bilan ham regressiya 
amalga oshirildi. Barcha o‘zgaruvchilar birinchi darajali farqda statsionar bo‘lib, nol darajali farq esa barcha 
o‘zgaruvchilar nostatsionar ko‘rinishga ega. Ammo kuzatuvlar soni kamligi sababli, har ikkala holat bilan ham 
regressiya amalga oshirildi. Quyidagi jadvalda regressiya natijalari keltirildi (3-jadval).

3-jadval: Birlik ildiz testi natijalari [10]

O‘zgaruvchilar Dikkey-Fuller testi Xulosa O‘zgaruvchilar Dikkey-Fuller testi Xulosa

kt -1.877 I(1) kt -4.841 I(0)

pt -2.944 I(1) pt -5.951 I(0)

dt -1.226 I(1) dt -5.130 I(0)

xt -2.426 I(1) xt -6.295 I(0)

kpt -0.833 I(1) kpt -3.715 I(0)

dpt 1.077 I(1) dpt -4.902 I(0)
Manba: ATB “Aloqabank” ma’lumotlari asosida muallif tomonidan shakllantirildi.

Yuqoridagi birinchi model natijalariga ko‘ra, bankning xususiy kapitali bank kreditlari hajmini belgilovchi 
asosiy vosita bo‘lib qolmoqda. Ammo ushbu modelda avtokorrelsiya muammosi mavjud bo‘lib, uni ikki test 
natijalaridan kuzatish mumkin.

Ikkinchi modelda avtokorrelyatsiya muammosini hal etganimizda, kredit hajmi, hamda bank kapitali bank 
tomonidan kredit ajratilishida asosiy mezon bo‘lmoqda. Ushbu ikki modelda ham, o‘zgaruvchilarning nostat-
sionarligi e’tiborga olinmaganligi natijalarni biroz shuhba ostiga oladi. Shuning uchun ham uchinchi modelda 
o‘zgaruvchilar statsionar shaklga keltirildi hamda regressiya amalga oshirildi.

Regressiya natijalariga ko‘ra, bank kapitalining o‘zgarishi kredit hajmi o‘zgarishida asosiy o‘ringa ega. 
Uchinchi modelning avtokorrelyatsiya testi natijalariga ko‘ra, ushbu modelda avtokorrelyatsiya muammosi 
mavjud emas. Shuningdek, barcha model natijalariga ko‘ra, boshqa o‘zgaruvchilar kredit hajmi tebranishida 
ta’sirga ega emasligini kuzatishimiz mumkin (4-jadval).

4-jadval: Regressiya natijalari [10]

O‘zgaruvchilar Model [1] Model [2] O‘zgaruvchilar Model [3]

lkt 0.59*** [0.14]

pt 3.19 [5.14] 1.35 [3.61] pt 0.28 [3.12]

dt -0.02[0.22] -0.09 [0.15] dt -0.38 [0.25]

xt 1.86** [0.68] 1.12 **[0.52] xt 1.36*** [0.41]

kpt -1.37 [2.07] 0.81 [1.55] kpt 1.11 [2.23]

constant 0.62** [0.24] 0.05 [0.22] constant 0.00 [0.01]

R-squared 0.39 0.72 R-squared 0.53

Adj R-squared 0.27 0.64 Adj R-squared 0.40

Kuzatuvlar 25 24 Kuzatuvlar 24

Durbin avtokorrelyatsiya testi [p-value] 19.10 [0.00] 0.11 [0.74] 1.96 [0.16]

Breusch-Godfrey avtokorrelyatsiya testi [p-value] 12.53 [0.00] 0.16 [0.69] 2.49 [0.11]
Manba: ATB “Aloqabank” ma’lumotlari asosida muallif tomonidan shakllantirildi.

X U L O S A  V A  T A K L I F L A R
Aloqabankning kredit portfeli valyutalar kesimida tahlil qilinsa asosiy katta qismi 65 foizini korporativ mijoz-

larga milliy valyutada berilgan kreditlar tashkil qiladi, umumiy kredit portfelining 20 foizini chakana mijozlarga 
milliy valyutada berilgan kreditlar, hamda, 18 foizini korporativ mijozlarga xorijiy valyutada berilgan kreditlar 
tashkil etadi. Bankning aktivlari tarkibi kuzatilsa, 2022-yilda bank aktivlarining 82 foizini bankning kreditlari 
tashkil qiladi. Buni bankning daromadlilik nuqtayi nazaridan ijobiy holat sifatida qabul qilish mumkin. Ammo 
bankning likvidliligi jihatidan aktivlarning 80 foizdan ortiq qismini kreditlar tashkil qilishi salbiy holat hisoblanadi.

SAloqabank kreditlash amaliyotini takomillashtirish bilan bog‘liq quyidagi takliflarni keltirib o‘tamiz:

■ Aloqabank tomonidan ajratilgan kreditlarning korporativ mijozlarga milliy valyutada berilgan qismi juda 
yuqari foizni tashkil qilmoqda ushbu yo‘nalishdagi foiz ko‘rsatkichini kamaytirish hamda kredit portfelini 
diversifikatsiya darajasini ta’minlashi lozim;

■ Aloqabankning aktivlarining 82 foizini bankning kreditlari tashkil qiladi, ushbu ko‘rsatkichni 55-60 foizga 
tushirib qolgan qismini boshqa likvidli doromadlarga yo‘naltirish zarur, deb hisoblaymiz.

